
A.L. 384 tal-2021

ATT DWAR L-IMMIGRAZZJONI
(KAP. 217)

Regolamenti tal-2021 li jemendaw ir-Regolamenti dwar il-
Programm ta’ Malta dwar Residenza u Visa (Emenda Nru 2)

BIS-SAĦĦA tas-setgħat mogħtija bl-artikoli 7, 7A, 8 u 36 tal-Att
dwar l-Immigrazzjoni, il-Ministru responsabbli għall-immigrazzjoni
għamel dawn ir-regolamenti li ġejjin:-

Titolu.

L.S. 217. 18.

1. It-titolu ta’ dawn ir-regolamenti hu r-Regolamenti tal-2021
li jemendaw ir-Regolamenti dwar il-Programm ta’ Malta dwar
Residenza u Visa (Emenda Nru 2) u dawn ir-regolamenti għandhom
jinqraw u jinftiehmu ħaġa waħda mar-Regolamenti dwar il-Programm
ta’ Malta dwar Residenza u Visa, hawn iżjed ’il quddiem imsejħa  "r-
regolamenti prinċipali".

Jemenda r-
regolament 2 
tar-regolamenti 
prinċipali.

2. Ir-regolament 2 tar-regolamenti prinċipali għandu jiġi
emendat kif ġej:

(a) it-tifsira "aġent approvat u, jew persuna akkreditata"
għandha tiġi mħassra;

(b)  it-tifsira "Identità Malta" għandha tiġi mħassra;

(ċ) fit-tifsira "investiment li jikkwalifika", il-kliem "minn
Identità Malta" għandhom jiġu sostitwiti bil-kliem "mill-
Aġenzija dwar ir-Residenza u Visa Malta"; u

(d) it-tieni proviso għat-tifsira "proprjetà mixtrija li
tikkwalifika" għandu jiġi sostitwit bil-proviso ġdid li ġej:

"Iżda wkoll, meta hekk mitlub mill-Aġenzija
dwar ir-Residenza u Visa Malta, uffiċjal tal-aġenzija u, jew
kwalunkwe perit jew surveyor hekk maħtur mill-aġenzija,
għandu jingħata aċċess sħiħ u b’xejn għall-proprjetà
mixtrija li tikkwalifika sabiex jiddetermina l-valur tal-
imsemmija proprjetà.".

Jemenda r-
regolament 12 
tar-regolamenti 
prinċipali.

3. Ir-regolament 12 tar-regolamenti prinċipali għandu jiġi
emendat kif ġej:

(a) fis-subregolament (2) tiegħu, il-kliem "Identità
Malta" għandhom jiġu sostitwiti bil-kliem "l-Aġenzija dwar ir-
Residenza u Visa Malta";

(b) is-subregolamenti (3) sa (9) tiegħu għandhom jiġu
mħassra; u 

(ċ) minnufih wara s-subregolament (2) tiegħu għandhom
jiżdiedu s-subregolamenti ġodda li ġejjin:

"(3) Applikant ewlieni ma għandux jawtorizza
aktar minn aġent wieħed approvat u, jew persuna
akkreditata fi kwalunkwe ħin fir-rigward tal-
applikazzjoni tiegħu, iżda jista’ jibdel l-aġent approvat
tiegħu u, jew persuna akkreditata fi kwalunkwe ħin.

(4) L-Aġenzija dwar ir-Residenza u Visa Malta
għandha tkun notifikata mingħajr dewmien bi kwalunkwe
bidla ta’ aġent approvat u, jew persuna akkreditata fir-
rigward ta’ kwalunkwe applikazzjoni, liema notifika
għandha ssir mill-applikant ewlieni permezz tal-aġent
approvat il-ġdid u, jew persuna akkreditata ġdida li
għandhom jagħtu lill-Aġenzija n-notifika f’dik il-forma li
l-Aġenzija tista’ teħtieġ. Malli jirċievu tali notifika mill-
Aġenzija, l-aġent approvat u, jew il-persuna akkreditata
preċedenti tal-applikant ewlieni għandha titqies li mhijiex
awtorizzata li tirrappreżenta lill-applikant fi kwalunkwe
komunikazzjoni oħra mal-Aġenzija.

(5) L-Aġenzija dwar ir-Residenza u Visa Malta
tista’, fid-diskrezzjoni tagħha, tinforma lill-aġent
approvat u, jew persuna akkreditata preċedenti dwar il-
ħatra ta’ aġent ġdid approvat u, jew persuna akkreditata
ġdida mill-applikant.

L.S. 188. 05.

(6) Kwalunkwe aġent approvat u, jew persuna
akkreditata li ma għadhiex liċenzjata skont ir-
Regolamenti dwar il-Liċenzi tal-Aġenti jew li b’xi mod
ieħor ma tistax tkompli twettaq il-funzjonijiet tagħha
bħala aġent approvat u, jew persuna akkreditata taħt
dawn ir-regolamenti għandha, mingħajr dewmien,
tinforma lill-applikanti li sabiex l-applikazzjoni tagħhom
tkun tista’ tkompli tiġi pproċessata mill-Aġenzija,
għandhom l-obbligu li jqabbdu aġent ġdid approvat u,
jew persuna akkreditata ġdida.

(7) L-Aġenzija dwar ir-Residenza u Visa Malta
tista’, b’avviż maħruġ minn żmien għal żmien,
tippreskrivi li parti mill-kontribuzzjoni mħallsa minn
applikant skont dawn ir-regolamenti titħallas lill-aġent
approvat u, jew persuna akkreditata maħtura mill-
applikant. Il-parti tal-kontribuzzjoni li għandha titħallas
lill-aġent approvat u, jew persuna akkreditata tista’ tvarja
skont jekk l-applikant ġabx il-kontribuzzjoni addizzjonali
minflok ma provda ċertifikat ta’ investiment li
jikkwalifika skont il-proviso għas-subregolament (3) tar-
regolament 5.".

